
MØTEREFERAT – LEIARGRUPPA ALI

Tid: 
Onsdag 16. desember kl 0830 - 1130
Stad:
Heimkunnskapsrommet
Desse møtte:  
Dorthea Sekkingstad,  Kari Aaberge, Rasmus Stokke, Kjell Bergfjord, Nils Tore Opheim og Aud Marie Stundal. Siv Vestad møtte på sak 7 a) og b) og Ingebjørg Vikesland på sak 7 b) 
Sak 1: Godkjenning av innkalling og sakliste

Ingen merknader

Sak 2: Godkjenning av referat frå siste møte

Ingen merknader til referatet frå møte den 25.11. Som ei oppfølging av sak frå førre møte orienterte Kjell Bergfjord om startfasen på arbeidet i programplannemnda. Leiargruppa drøfta deretter kort dei utfordringane som ligg framføre oss.
Sak 3: Orienteringar

a) Avslutningsfest våren 2010: Leiargruppa arbeider vidare med avslutningsfesten med torsdag 6. mai som ein samlande dato
 Sak 4: Oppfølging av studiane sine handlingsplanar som ligg i rapport for utdanningsrapport
Saka utsett til neste møte
Sak 5 Møteplan våren 2010
Dekanen la fram eit uferdig utkast til møteplan for våren 2010. 
· Signala så langt går på at det er behov for å ha opning for å kunna leggja seksjonsmøte i etterkant av seksjonsleiarmøta. Det er også mogeleg for idrett å tilpassa seg denne strukturen. 

· Seksjonsleiarmøta tek til kl 1215, og på denne måten kan det lagast rom for denne møtestrukturen.

·  Med eitt seksjonsleiarmøte i månaden vil det vera rom for 3 teammøte på dei andre, ledige  onsdagane. PPU, F og A samordnar seg om bruken av dei ledige onsdagane
· To onsdagar brukar me til personalseminar. Dette gjeld 27.01 med fokus på FoU, OU-prosessen og ny lærarutdanning. Den 27.01 trekkjer me også linene mot signala frå linjemøte på PPU/A om bruk av FoU-tid, systematisk arbeid mot opprykkstillingar.  
· Vidare blir det nytt personalmøte den 10.02 der den nye lærarutdanninga vert løfta opp og drøfta blant dei tilsette. Den 10.02 vert også PIL-prosjektet tema
· Rettleiing er framleis eit tema me må følgja opp vidare. Me blinkar førebels ut 19. mai som ein mogeleg temadag. Dorthea Sekkingstad og Jan Olav Fretland får i oppdrag å laga ein plan for 19. mai

· 17.03.10 blir dato for linjemøte i F

· Dorthea og Kjell finn ein felles dag for linjemøte i PPU/A noko ute i semesteret. Nokre av dei temaa som har vore oppe på linjemøte, kan også bli handsama på personalmøte

· Neste leiarmøte blir 13.01.10 kl 0900
Sak 6: Stipendiatstillingar og førstelektorstipend
ALI kan i beste fall ha sjanse til å få 3 stipend. Det skal arbeidast ut ei prioriteringsliste som skal vera ferdig i januar 2010 der avdelinga blinkar ut fagområde som skal prioriterast. Desse områda ønskjer me å prioritera:
· Utdanningsleiing / rettleiing

· Generell pedagogikk retta mot førskulepedagogikk og begynnaropplæring

· Idrettspedagogikk

· Engelsk under ein klår føresetnad om at faget blir lagt administrativt under oss

Mange har signalisert at dei no arbeider mot førstelektorkompetanse, og avdelinga må skaffa seg full oversikt over dette feltet der tilsette arbeider seg opp til førstestillingar. 
Sak 7: Oppfølging av administrasjonsdagen
a) Vidareutdanningane (Her deltok Siv Vestad) 
Siktemålet var å få til ei meir heilskapleg ramme og gode prosessar kring vidareutdanningane i ei tid der Knut Roald no gradvis trekkjer seg attende og der Siv i lag med studieleiarane får ei meir sentral stilling. Siv må koma inn i prosessen på eit tidlegare stadium for å kunna følgja den raude tråden frå ide til realisert vidareutdanningskurs. I praksis betyr dette at Siv deltek på barnehage-/skulemøta frå september og utover året , dette gjeld også møte med fylkeskommunen og fylkesmannen.  Det er også viktig at Siv saman med studieleiarane deltek på dei møta der planlegginga skjer.
 ALI må også på eit tidlegare tidspunkt involvera eigne studentar i høve fagval komande studieår. Dette kan skje tidleg haust. Alle kurs må innom Siv slik at ho til ei kvar tid er oppdatert. Dette gjeld ikkje minst dei skulebaserte vidareutdanningane
Opptakskriteriane til vidareutdanningane våre vert no gjennomgått på nytt

Studieplanarbeidet må også inn i fastare strukturar  med klåre fristar for når arbeidet skal gjerast på dei ulike trinna i prosessen. Dei må bli operative i god tid før kursa kjem i gong. Siv får i oppdrag å laga ei liste over gjeremål den fagansvarlege har å halda seg til i prosessane med å laga operative studieplanar.

b) HSF-oppdrag (Her deltok både Ingebjørg Vikesland og Siv Vestad). ALI får stundom  statlege midlar til bruk for vidareutdanningar, td. Mentorutdanning eller Utvikling av nynorske, digitale læremidlar. Det kan i slike saker lett oppstå eit dilemma om ALI kan setja inn desse frå staten øyremerka midlane i ordinære vidareutdanningar på definerte område. Her er me inne i ei økonomisk gråsone. Dekanen må avklåra med Terje Bjelle for å gå opp ein veg på om det er studieadministrasjonen sentralt eller HSF-oppdrag slike saker skal gå gjennom.
c) Nettarbeid – dette punktet vert utsett til neste møte

.

